Парламент Мәжілісіндегі «Nur Otan» партиясы Фракциясының жанындағы Өңірлік саясат және мәслихаттармен жұмыс жөніндегі кеңестің отырысы өтті   

28 наурызда Парламент Мәжілісіндегі «Nur Otan» партиясы Фракциясының жанындағы Өңірлік саясат және мәслихаттармен жұмыс жөніндегі кеңестің отырысы өтті. 
Кеңес отырысында ҚР Ұлттық экономика, Индустрия және инфрақұрылымдық даму, Ақпарат және қоғамдық даму министрліктерінің және Нұр-Сұлтан қаласы әкімдігінің өкілдері қатысты.
Елбасы, «Nur Otan» партиясының төрағасы Н.Ә. Назарбаевтың 2018 жылғы      5 қазандағы «Қазақстандықтардың әл-ауқатының өсуі: табыс пен тұрмыс сапасын арттыру» атты Қазақстан халқына Жолдауын іске асыру мақсатында ЖҰЖ             іс-шаралар жоспарының «Әлеуметтік игіліктер мен мемлекеттік қызметтердің тізбесі мен қолжетімділігінің, көлік, мәдени-спорт, іскерлік, өндірістік, цифрлық инфрақұрылыммен және т.б. қамтамасыз етілуінің нақты көрсеткіштерін қамтитын тірек ауылдардан бастап республикалық маңызы бар қалаларға дейін әртүрлі елді мекендер үшін өңірлік стандарттар жүйесін әзірлеу» 52-тармағының орындалуы туралы ҚР Ұлттық экономика вице-министрі Ермек Амантайұлы Алпысовтың негізгі баяндамасы тыңдалды.

Мемлекет басшысының Қазақстан халқына Жолдауы шеңберінде Қазақстандықтардың әл-ауқатының өсуі: табыс пен тұрмыс сапасын арттыру міндеті қойылды. Халықтың өмір сүру сапасы елді мекендердің қажеті инфрақұрылым объектілерімен (әлеуметтік, инженерлік, мәдени-демалыс және басқалар) қамтамасыз етілу деңгейімен бағаланады.

Мемлекет басшысының Жолдауын іске асыру жөніндегі ЖҰЖ-ның               52-тармағымен әлеуметтік игіліктер мен мемлекеттік көрсетілетін қызметтердің тізбесі мен қолжетімділігінің, көлік, мәдени-спорт, іскерлік, өндірістік, цифрлық және басқа да инфрақұрылыммен қамтамасыз етілуінің нақты көрсеткіштерін қамтитын әртүрлі елді мекендер үшін Өңірлік стандарттар жүйесін әзірлеу тапсырылды. Тапсырманы орындау үшін Елді мекендерге арналған өңірлік стандарттар жүйесі туралы орталық мемлекеттік органдардың бірлескен бұйрығы әзірленді (ҚР ҰЭМ, ҚР МСМ, ҚР ИИДМ, ҚР БҒМ, ҚР ЦДҚАӨМ, ҚР ДСМ). 
Өңірлік стандарттар жүйесінің мақсаты елді мекендердің типі (қала, ауыл) мен мөлшеріне (халық санына) қарай халықтың объектілер мен көрсетілетін қызметтерге (игіліктерге) қол жеткізуінің ең төменгі міндетті деңгейін қамтамасыз ету болып табылады.
Өңірлік стандарттар жүйесі әлеуметтік игиліктер мен мемлекеттік қызметтердің қол жетімділігі, сондай-ақ қалалық және ауылдық жерлердің тыныс-тіршілігі үшін қажетті инфрақұрылыммен қамтамасыз ету бойынша нақты көрсеткіштердің тізбесін қамтиды.
Өңірлік стандарттар жүйесі мыналарға арналған: 
орталық атқарушы органдарға – елдің әлеуметтік-экономикалық, өңірлік дамуын жоспарлау кезінде, 

жергілікті атқарушы органдарға – өңірлік проблемаларды шешу және нақты елді мекендерде өмір сүру сапасын арттыру мақсатында. 
Өңірлік стандарттар жүйесін қолдану:
- халықтың жайлы өмір сүру ортасын құруға;
- елді мекендерді жинақы салу жоспарларын әзірлеуге ықпал етуге болады;
- инфрақұрылым құрылысын елді мекендерді дамыту жөніндегі жоспарлармен үйлестіруге, бұл бюджет қаражатын бөлудің тиімділігін арттыруға мүмкіндік береді.
Өңірлік стандарттар жүйесінің қағидаты:
қалалық жерлер үшін: барлық қалалардың оларға халықтың «20 минуттық қадамдық қолжетімділігі» қағидаты бойынша объектілермен және қызметтермен (игіліктермен) қамтамасыз етілуі;

ауылдық жерлер үшін: ауылдарды дамыту перспективасы негізінде объектілермен және қызметтермен (игіліктермен) қамтамасыз ету (аудан орталықтары, ауылдық округтердің орталықтары, қалған ауылдар).

Өңірлік стандарттар жүйесі халықты өмір сүру сапасының көрсеткіштерімен қамтамасыз етуге бағытталған және елді мекендердің келесі типтеріне қолданылады:

1) ауылдық округтердің орталықтары, оның ішінде тірек ауылдық елді мекендер;

2) халық саны 50 мың адамнан аспайтын облыс орталықтары болып табылмайтын облыстық маңызы бар қалалар;

3) халық саны 50 мың адамнан асатын облыс орталықтары болып табылмайтын облыстық маңызы бар қалалар; 

4) облыс орталықтары, Семей қаласы; 
5) республикалық маңызы бар қалалар, астана.

Барлық қалалық елді мекендер үшін қаланың қоныстану аумағын әрқайсысында шамамен 10 мың адам болатын жоспарлау секторларына бөлу ұсынылады.

Аңықтама ретінде:

Қоныстану аумағы – тұрғын үй, қоғамдық және рекреациялық аймақтарды, сондай-ақ орналастырылуы мен қызметi арнаулы санитариялық-қорғаныш аймақтарын талап ететiндей ықпалы жоқ инженерлiк және көлiктік инфрақұрылымдардың жекелеген бөлiктерiн, басқа да объектілерді орналастыруға арналған елдi мекен аумағының бiр бөлiгi;

жоспарлау секторы – халқының саны шамамен 10 мың, шартты түрде бөлу нәтижелері бойынша халықтың өмір сүруінің бірінші кезектегі ең төменгі жағдайларын жасауға арналған есептеу нормалары ескерілген, объектілер мен көрсетілетін қызметтер (игіліктер) тізбесі бар қаланың бір бөлігі.
Осы бағытта Нұр-Сұлтан қаласының тәжірибесі зерттелді. Халықты қызмет көрсету және тіршілік ету объектілерімен қамтамасыз ету үшін астана әрқайсысында шамамен 10 мың адам халқы бар 129 жоспарлы секторға бөлінген.

Әрбір жоспарлау секторында қалалық елді мекендер үшін есептеу нормаларымен 41 атаудан тұратын объектілер мен қызметтердің (игіліктердің) тізбесі көзделеді. Бұл ретте мемлекеттік емес заңды және (немесе) жеке тұлғалар ұсынатын жекелеген объектілер мен көрсетілетін қызметтер (игіліктер) бірнеше жоспарлау секторына есептелуі мүмкін.

Ауылдық елді мекендер үшін объектілер мен көрсетілетін қызметтердің (игіліктердің) тізбесі ауылдық елді мекендердің типтері бойынша ерекшеленеді (аудан орталықтары, ауылдық округтердің орталықтары, халық саны аз қалған ауылдар).
Осылайша, аудан орталықтары үшін объектілер мен көрсетілетін қызметтердің (игіліктердің) тізбесіне 26 атау енгізілді, ауылдық округтердің орталықтары үшін – 19, қалған ауылдар – 9.

Өңірлік стандарттар жүйесін іске асыру және мониторингілеу Мемлекеттік жоспарлау жүйесінің (МЖЖ) бірінші деңгейдегі құжаттарында (орталық мемлекеттік және жергілікті атқарушы органдар басшыларының есебі шеңберінде Елді аумақтық-кеңістікте дамытудың болжамды схемасы) және екінші деңгейдегі құжаттарында (Өңірлерді дамытудың 2025 жылға дейінгі мемлекеттік бағдарламасын және басқа да мемлекеттік бағдарламаларды) бекітілетін болады.  
Жалпы Өңірлік стандарттар жүйесі орталық мемлекеттік және жергілікті атқарушы органдарға елді мекендерді қажетті инфрақұрылыммен қамтамасыз етуді жетілдіру жөнінде шаралар қабылдауға мүмкіндік береді. Бұл өз кезегінде әрі қала, әрі ауыл тұрғындарының өмір сүру сапасын арттыруға қол жеткізеді.   
Талқылау қорытындылары бойынша отырысқа қатысушыларымен бірге Кеңестің ұсынымдары әзірленіп, Қазақстан Республикасының Үкіметіне жолданды.  

